
Nice girsin bülbül-i gam-dîdenin çeşmine hâb
Âşiyânın bâğda bâd-ı hazân etmiş harâb

Suya salmış andelîb-i beyzesin bâd-ı hazân
Bâğda cûy üzre sanman görünen yer yer habâb

Bülbülün bâd-ı hazân dağıtdı berg-i ayşını
N’eylesin bî-ihtiyâr etdi çemenden ictinâb

İki gün gül zevkin etdirmekle mahzâ rûzgâr
Çekdirir bâd-ı hazândan bülbüle bunca azâb

Âşiyânsız n’eylesin gülşende bülbül Rûhiyâ
Derd-mendin eylemiş bâd-ı hazân evin harâb


